
Koncert u povodu 100 godina rođenja Srebrenke Sene Jurinac
24.10.2022. u 19:00

Sala Osnovne Muzičke škole Travnik

	 Život i karijera Srebrenke Sene Jurinac dobro su poznati svim 
ljubiteljima opere. U tom svijetu, jedne od najsloženijih umjetnosti 
koja postoji, ova diva je bez premca najčuvenija osoba porijeklom iz 
Bosne i Hercegovine, još konkretnije iz Travnika. 

	 Međutim, u njenoj rodnoj državi, a još izraženije, rodnom 
gradu pod Vlašićem, sve je manje ljudi bilo upoznato sa dostignući-
ma koje je Sena Jurinac ostvarila tokom svog života (1921. – 2011.). 
Iz tog razloga, na sjednici Upravnog odbora UG Bosanski kulturni 
krug, početkom prošle 2021. godine, a na ideju izloženu od strane 
Suada Bahtijarevića, inače velikog poznavaoca Seninog opusa, do-
nesena je odluka da se u oktobru te godine priredi prigodno obilježa-
vanje 100-te godišnjice rođenja ove prvakinje Bečke opere i dive koja 
je trijumfirala na brojnim svjetskim scenama i izvedbama. 

	 Realizacija ideje je krenula preko kontakta sa g. Ognjenom 
Tvrtkovićem, poznatim bosnakohercegovačkim muzikologom sa 
trenutnom adresom u Londonu, koji je, kako smo saznali u svojoj 
kolekciji prikupio zavidan broj memorabilija vezanih za operski opus 
i život Sene Jurinac. Kako je ideja o prvobitnom postavljanju izlo-
žbe o Seni Jurinac u Sarajevu za 24. oktobar, datum njenog rođenja, 
propala, pristupilo se užurbanoj pripremi da se ista ipak za taj datum 
postavi u Seninom rodnom Travniku. 

	 Da bi se uspješno obavila organizacija ove značajne prired-
be, Bosanskom kultunom krugu su se pridružili i Zavičajni muzej 
Travnik, te Kantonalni arhiv Travnik. U pripremi izložbe g. Tvrt-
koviću je pomogao potpisnik ovih redova, tako da je u nedjelju 24. 
oktobra 2021. godine sve bilo spremno da se obilježi ova značajna 
godišnjica. 

	 Izložba je bila jako dobro posjećena, čemu svjedoči dolazak 
na njeno otvaranje istaknutog operskog prvaka g. Ivice Šarića iz Sa-
rajeva, ili poznatog odvjetnika iz Mostara Josipa Muselimovića, kao 
i više drugih gostiju, ali također i posjete izložbe nekoliko odjeljenja 
travničkih i busovačkih osnovnih i srednjih škola. Sem toga izvještaji 
u Večernjem listu, Oslobođenju kao i na nizu portala su doprinijeli 
da se za ovaj događaj čuje daleko van samog Travnika. 

Bosanski kulturni krug je odlučio da u program svojih godišnjih 
dešavanja, kao stalnu aktivnost krajem mjeseca oktobra uvrsti stalne 

organizacije različitih priredaba u čast najpoznatije Travničanke ikad. 
Tako ove 2022. godine, ponovo u suradnji sa Zavičajnim muzejom 
Travnik, te sa Osnovnom muzičkom školom Travnik, na dan rođenja 
Sene Jurinac organizujemo prigodni koncert operske pjevačice Ve-
drane Šimić sa njenim studenticama Hanom Salihović, te Laurom 
Kozlinger, uz pratnju na klaviru Milana Lucića. 

	 Samo tri dana ranije, prošlogodišnja izložba o Seni Jurniac će 
biti otvorena u prostorijama Zavičajnog muzeja u Visokom, dok je 
organizirano i prigodno polaganje cvijeća na grob velike operske dive 
od strane studenata iz Travnika na Bečkom univerzitetu. 

	 Travnik nastavlja da se sjeća Sene Jurinac.

Dženan Dautović

Predsjednik UO Bosanski kulturni krug

Koncert u počast 101 godina od rođenja Srebrenke Sene Jurinac

Operske arije iz repertoara Srebrenke Sene Jurinac izvode:

VEDRANA ŠIMIĆ, sopran 
van.prof. na odsjeku za solo pjevanje Muzičke akademije UNSA 

 
i studentice iz njene klase: 

HANA SALIHOVIĆ i  LAURA KOZLINGER, sopran

za klavirom MILAN LUCIĆ
umjetnički saradnik na odsjeku za 

solo pjevanje Muzičke akademije UNSA  
 

program:
 
1.	 W. A. Mozart (1756 - 1791): Figarov pir 
		  “Porgi, amor, qualche ristoro” - arija Grofice, II čin 
		  Vedrana Šimić 
 
		  “Voi che sapete” - arija Cherubina, II čin 
		  Laura Kozlinger 
 
		  “Sull aria... che soave zefiretto” - duet Grofice i Susanne, III čin 
		  Laura Kozlinger i Hana Salihović

 
2.	 W. A. Mozart (1756 - 1791): Idomeneo 
	 “Padre, germani, addio” - arija Ilie, I čin 
	 Hana Salihović 
 
3.	 W. A. Mozart (1756 - 1791): Don Giovanni 
	 “Ah, chi mi dice mai” - arija Donna Elvire, I čin 
	 Laura Kozlinger 

4.	 G. Verdi (1813 - 1901): Otello 
	 “Ave Maria” - molitva Desdemone 
	 Vedrana Šimić

 
5.	 G. Verdi (1813 - 1901): Krabuljni ples 
	 “Morro, ma prima in grazia” - arija Amelije, III čin 
	 Vedrana Šimić 
	 “Saper vorreste” - arija Oscara, III čin 
	 Hana Salihović

6.	 P. Mascagni (1863 - 1945): Cavalleria Rusticana 
	 “Voi lo sapete” - arija Santuzze 
	 Vedrana Šimić

 
7.	 G. Puccini (1858 - 1924): La boheme 
	 “Quando m’en vo” - arija Musette, II čin 
	 Hana Salihović

 
8.	 J. Offenbach (1819 - 1880): Hoffmannove priče 
	 “Belle nuit, ô nuit d’amour” - duet Giuliette i Nicklaussa, III čin 
	 Hana Salihović i Vedrana Šimić

 
9.	 Ch. W. Gluck (1714 - 1787): Orfej i Euridika 
	 “Divo Amore, son tue pene” - tercet, finale III čina 
	 Hana Salihović, Laura Kozlinger i Vedrana Šimić 

	 Vedrana Šimić, sopran (1979., Tuzla, BiH). 

	 Studij solo pjevanja započela je na Muzičkoj akademiji u Sara-
jevu, u klasi prof. Paše Gackić, a diplomirala na Muzičkoj akademiji u 
Zagrebu u klasi prof. Mire Zidarić-Orešković. Usavršavala se kod tali-
janskog vokalnog pedagoga Paola De Napolija i kod prof. Dunje Ve-
jzović. Debitirala je 23.04.2004. u Operi Hrvatskog narodnog kazališta 
u Zagrebu i od tada do danas bilježi oko 90 gostovanja u toj opernoj 
kući. Nastupala je na scenama  zagrebačke,  riječke, splitske i  saraje-
vske Opere u dvadesetak glavnih i naslovnih uloga. Na praizvedbi prve 
crnogorske opere „Balkanska carica“ Dionisija San Giorgio De Sarna 
godine 2008. (Cetinje, Crna Gora) pjevala je naslovnu ulogu. 

	 Nastupala je i koncertno sa  Zagrebačkom, Sarajevskom i 
Beogradskom filharmonijom, te  Simfonijskim orkestrom Hrvatske 
radiotelevizije, Simfonijskim orkestrom Crne Gore, Simfonijskim 
orkestrom Opere i Baleta u Tirani, Orquestra Sinfônica do Teatro Na-
cional Cláudio Santoro (Brazil) i Orquestra Sinfônica do Paraná (Bra-
zil) sa dirigentima kao što su N. Bareza, P. Dešpalj,  I. Lipanović, M. 
Homen, L. Voltolini, A. Allemandi, Z. Juranić, K. Arp, N. Matošević, 
M. Sinkevich, T. Bilić, U. Lajovic, R. Homen, Č. M. Dušek, J. Marić, 
V. Kranjčević, A. Shatsky, A. Kojić, A. Kalajdžić, I. Repušić,  J. Šego, 
T. Fačini, S. Dešpalj, D. Vučić, I. Vlajnić, D. Crescenzi, C. Cohen, M. 
Zumalave, V. Matvejeff, M. Helmrath, G. Marcianò, S. Scappucci, M. 
Arakaki. Na  III i IV Festival de Ópera de Brasília u Brazilu, nastupa-
la je na dva Gala koncerta Verdi/Wagner, tri izvedbe Tosce (Giacomo 
Puccini) u naslovnoj ulozi, zatim dva Gala Richard Strauss koncerta 
kao Saloma. 

	 Kao solistica nastupala je i na gostovanju Sarajevske filhar-
monije u Beču (Goldensaal Musikverein) i Donaubühne Tulln, Na-
tional Concert Hall Dublin (recital), Operi u Tirani, Riječkim ljetnim 
noćima (recital), Festival Opatija, Makarskom kulturnom ljetu, Mo-
starskom proljeću, Sarajevskoj zimi, VaCLaf-u etc.

	 Za arhiv HRT  snimila je 15 solo pjesama hrvatskih skladatel-
ja  Ivane Lang,  Ferde Livadića   i  Milana Prebande, uz pratnju  klavi-

ra  i gudačkog orkestra. U ediciji hrvatski skladatelji HKD Napredak, 
podružnica Zagreb izdat je 2006. i CD sa solo pjesmama Milana Pre-
bande. Za ulogu Madame Lidoine, opera „Razgovori Karmelićanki“, F. 
Poulenca  bila je nominirana za Nagradu Hrvatskog glumišta  2007. u 
kategoriji za izuzetno umjetničko ostvarenje do 30 godina. Dva puta je 
dobitnica  Nagrade „Štefanija Lenković“ HNK Zajc u Rijeci za najbolje 
ostvarenu žensku ulogu u opernom programu Kazališta za uloge Adri-
ana Lecouvreur u predstavi „Adriana Lecouvreur“ F. Cilee, Manon 
Lescaut u predstavi „Manon Lescaut“ G. Puccinija  i Donna Leonora u 
predstavi „Moć sudbine“ G. Verdija. Dobitnica je i Nagrade Hrvatskog 
glumišta (NHG) za najbolje umjetničko ostvarenje u operi, za ulogu 
Adriane Lecouvreur u operi „Adriana Lecouvreur“ F. Cilee. 

	 Od 2009. – 2018. imala je status  samostalnog umjetni-
ka  od  Ministarstva kulture Republike Hrvatske. Član je Hrvatskog 
društva glazbenih umjetnika. Vanredni je profesor na Univerzitetu u 
Sarajevu - Muzička akademija i šef je odsjeka za solo pjevanje. 

	 Hana Salihović, sopran (1998., Sarajevo, BiH). 

	 Diplomirala je Bachelor (jul 2021.), i Master studije (jul 2022.), 
solo pjevanja na Muzičkoj akademiji Univerziteta u Sarajevu u klasi 
van. prof. Vedrane Šimić. Na drugoj godini studija, sa samo 21. godi-
nom, 26.04.2019. debitirala je u Operi Narodnog pozorišta Sarajevo 
u glavnoj ulozi Lije u dječjoj operi “Ježeva kuća”, Z. Vaude, pod diri-
gentskom palicom Daria Vučića. Mjesec dana poslije ostvaruje i ulogu 
Berte u operi “Seviljski berberin”, G. Rossinija. U sklopu 14. Majskih 
muzičkih svečanosti Muzičke akademije Univerziteta u Sarajevu 2021. 
u polukoncertnoj izvedbi opere “Služavka gospodarica”, G. B. Pergo-
lesija, ostvarila se i u ulozi Serpine. U sklopu Pehlivanian Opera Acad-
emy ostvarila se u ulozi Frasquite u operi G. Bizeta “Carmen”. 

	 Za vrijeme studija ostvarila je i niz solističkih nastupa širom 
BiH, Sarajevskim večerima muzike, Festival Sarajevska zima, zatim 
u Hrvatskoj na Međunarodnom festivalu vokalne glazbe InterVox u 
Osijeku (2018.), 28. Svečanostima Pasionske baštine u Zagrebu (2019.), 
i Creskim kulturnim večerima (2019.), te u Sloveniji u sklopu turneje 
Pehlivanian Opera Academy (2022.).

	 Laura Kozlinger, sopran (2000.g., Požega, RH). 

	 Diplomirala je solo pjevanje na Muzičkoj akademiji Univer-
ziteta u Sarajevu  2022. godine u klasi van. prof. Vedrane Šimić, gdje je 
trenutno studentica drugog ciklusa studija. Usavršavala se na seminar-
ima kod profesora B. Jerković, A. Schwab, V. Šimić, C. Visca, A. Golac 
Rilović itd. 

	 U dosadašnjem obrazovanju sudjelovala je kao solistica na 
mnogim nastupima od kojih se ističu Napretkov svečani Božićni 
koncert sa Sarajevskom filhamonijom, Majske muzičke svečanosti, 
Sonemus fest, solistički koncert u Daruvaru (RH) te radionica Podi-
jelimo znanje. 

	 Milan Lucić, klavir (1985., Zenica, BiH). 

	 Diplomirao je 2007., a zatim i magistrirao 2011., na Odsjeku za 
klavir na Muzičkoj akademiji Univerziteta u Sarajevu u klasi red. prof. 
Svetlane Chlaidze. Treći ciklus studija na Muzičkoj akademiji Univer-
ziteta u Sarajevu završava 2015., čime stječe zvanje doktora muzičkih 
umjetnosti iz oblasti klavira. 

	 Trenutno je zaposlen kao viši umjetnički suradnik na Muz-
ičkoj akademiji Univerziteta u Sarajevu. Usavršavao se na majstorskim 
tečajevima kod renomiranih pijanista i pedagoga poput: J. Novotny, L. 
Pogorelić, G. Vidović, E. Tawaststjern, R. Gediga, D. Merlet. Sudjelovao 
je na tečaju komorne glazbe kod prof. Johannes i Edoard Kutrowatz 
(Baden, Austrija). Dobitnik je nagradne stipendije Fondacije Karim 
Zaimović (2006.) stečene na osnovu uspjeha na studiju i doprinosa kul-
turnom stvaralaštvu Sarajeva i Bosne i Hercegovine, kao i stipendije za 
prestižni masterkurs na L’Academie musicale de Villecroze, Francuska, 
koji se održava jednom godišnje za 10 pijanista iz cijeloga svijeta. 

	 Dobitnik je nagrade „Zlatna značka“ Univerziteta u Sarajevu 
koja se dodijeljuje najboljem studentu Univerziteta, kao i više nagrada 
na natjecanjima od kojih je najznačajnija Specijalna nagrada na Feder-
alnom natjecanju u Livnu, BiH (2006.), kao i 3. nagrada na internacio-
nalnom natjecanju Val Tidone u Italiji (2007.). 

	 Koncertirao je na festivalima  „Sarajevska zima“, „Baščaršijske 
noći“, „Dani Kantona Sarajevo“, „Majske muzičke svečanosti“, „Mostar-
sko proljeće“, a nastupao je kao solist i sa Sarajevskom filharmonijom 
(2008.) Do sada je održao niz zapaženih koncerata u BiH i inozemstvu 
(Hrvatska, Srbija, Slovenija, Austrija, Italija, Njemačka, Francuska).

